
SMINTAQADA KICHIK BIZNES 

VA XUSUSIY TADBIRKORLIK 
RIVOJLANISHI TAHLILI 

(XORAZM VILOYATI MISOLIDA)

Aminboy Sa’dullayev
i.f.n, dotsent URDU

Dilshod Vaisov
magistr URDU 

Farhod Egamberganov
magistr URDU

Annotatsiya: Mazkur maqolada Xorazm viloyatida kichik biznes va xususiy tadbirkorlikning rivojlanish xususiyatlari tahlil 
qilingan, statistik ma’lumotlar asosida Respublika ko‘rsatkichlari bilan taqqoslanib, zaruriy xulosalar qilingan.

Kalit so‘zlar: kichik biznes va xususiy tadbirkorlik, YaHM, yalpi sof tushum, yalpi tannarx, yalpi davr xarajatlari, yalpi foyda, 
asosiy kapitalga yalpi investitsiyalar.

Аннотация: В данном статье анализирован особенности развития малого и частного предпринимательства в Хо-
резмской области, сделан сравнительной анализ региональных показателей с показателей Республики Узбеки-
стан с соответствующими выводами.

Ключевые слова: малый бизнес и частного предпринимательства, валовой региональный продукт, валовая (со-
вокупная) реализация, валовая (совокупная) себестоимость, валовая (совокупная) расходы периода, валовая 
(совокупная) прибыль, валовая (совокупная) инвестиция в основной капитал.

Abstract: This article analyzes the features of the development of small and private entrepreneurship in the Khorezm re-
gion, makes a comparative analysis of regional indicators from the indicators of the Republic of Uzbekistan with relevant 
conclusions.

Key words: small business and private entrepreneurship, gross regional product, gross (total) sales, gross (total) cost, 
gross (total) expenses of the period, gross (total) profit, gross (total) investment in fixed assets.

K I R I S H
Xorazm viloyati O‘zbekistonning ko‘pgina mintaqalari kabi kichik biznes va xususiy tadbirkorlikni rivojlan-

tirish bo‘yicha yetarli darajada salohiyatga ega bo‘lib, bugungi kunda viloyatda kichik biznes va xususiy tad-
birkorlikni rivojlantirishga asosiy makroiqtisodiy muammolar hisoblangan ishsizlikni bartaraf etish hamda aholi 
daromadlarini oshirishdagi istiqbolli yo‘nalishlardan biri sifatida qaralmoqda. 

M A V Z U G A  O I D  A D A B I Y O T L A R  T A H L I L I
Mamlakatimiz va mintaqalar milliy xususiyatlarini inobatga olgan KBXTni, xususan kichik korxonalarni rivoj

lantirishning ilmiy-nazariy, tashkiliy-huquqiy va metodologik asoslari respublikamizning iqtisodchi olimlaridan 
S. S. Gʼulomov, B. Y. Xodiyev, S. K. Salayev, U. V. Gʼofurov, M. M. Muxammedov, N. Q. Muradova, B. Sh. Safa-
rov, М. E. Po‘latov, G. М. Shadiyeva, Sh. А. Sultanov, Z. S. Artiqov, А. P. Hazratov, L. U. Maxmudov., M. A. Qo-
dirov, M. T. Asqarova, A. T. Axmediyeva., R. H. Ayupov, G. R. Boltaboyeva, Z. A. Xakimov, N. N. Shamshiyeva, 
К. Х. Muftaydinov, F. Т. Abduraximova, M. P. Eshov hamda xorijiy olimlardan Deniz Timurcin, N. Soldatova va 
boshqalarning asarlarida keng yoritilgan. Ushbu ilmiy ishlarda kichik korxnalarning rivojlantirishning nazariy va 
amaliy jihatlari, sohada KBXTni davlat tomonidan qo‘llab-quvvatlash masalalariga ko‘proq eʼtibor qaratilgan.

T A D Q I Q O T  M E T O D O L O G I YA S I
Kichik biznes va xususiy tadbirkorlik rivojlanishini tahlil qilishda ushbu soha subyektlarining yalpi hududiy 

mahsulotdagi o‘rni va iqtisodiy tarmoqlar aylanmasidagi ulushini o‘rganish tahlil qilish asosiy tadqiqot metod-
ologiyasi sifatida ishlatilgan. Shuningdek, mavzuni chuqurroq o‘rganish hamda amaliy xulosalar qilish maqsa-
dida asosiy iqtisodiy ko‘tsatkichlar : kichik biznes va xususiy tadbirkorlik, YaHM, yalpi sof tushum, yalpi tannarx, 
yalpi davr xarajatlari, yalpi foyda, asosiy kapitalga yalpi investitsiyalar bo‘yicha Respublika va viloyat ko‘rsat-
kichlari taqqoslama tahlili o‘tkazilgan.

T A H L I L  V A  N A T I J A L A R
Viloyatda kichik biznes va xususiy tadbirkorlik sohasini rivojlantirish bo‘yicha qator chora tadbirlar amalga 

oshirilishi natijasida kichik biznes va xususiy tadbirkorlikning viloyat YaHMi va boshqa makroiqtisodiy ko‘rsat-
kichlardagi ulushi ham oshishi ta’minlangan. Xususan, kichik biznes va xususiy tadbirkorlikning viloyat YaHM-
dagi ulushi 2021-yilga kelib 73,9 foizni tashkil etgan. Kichik biznes va xususiy tadbirkorlik subyektlari tomonidan 
ishlab chiqarilgan sanoat mahsulotlari hajmi 2 972,0 mlrd so‘mni (2018-yilga nisbatan o‘sish 1,24 baravarni), 
jami hududiy sanoat mahsulotlaru hajmidagi ulushi 30,9 foizni tashkil etgan. Hududiy qishloq, o‘rmon va baliq 
xo‘jaligi mahsulotlarining umumiy hajmidagi ulushi 96,9 foizni, ishlab chiqarish hami esa 19699,8 mlrd so‘mni 
(2018-yilga nisbatan o‘sish 1,55 baravarni) tashkil etgan. Kichik biznes va xususiy tadbirkorlik subyektlari to-
monidan bajarilgan qurilish ishlari hajmi 3  725,4 mlrd so‘mni (2018-yilga nisbatan o‘sish 2,207 baravarni), 
umumiy qurilish ishlari hajmidagi ulushi 88,1 foizni tashkil etgan. 2021-yil davomida hududiy asosiy kapitalga 
kiritilgan investitsiyalar hajmidagi kichik biznes va xususiy tadbirkorlik subyektlari ulushi 55,6 foizni tashkil etib 
kiritilgan investitsiyalar hajmi 4 606,8 mlrd so‘mni tashkil qilgan (2018-yilga nisbatan o‘sish 3,125 baravarni). 

Hududdagi kichik biznes va xususiy tadbirkorlik subyektlarining chakana savdo aylanmasi hajmi 2021-yil-
da 9  183,5 mlrd so‘mni (2018 yilga nisbatan o‘sish 2,2 baravarni), hududiy chakana savdo aylanmasidagi 
ulushi 87,1 foizni tashkil etgan. Hududda, 2021 yil davomida ishlab chiqarilgan (ko‘rsatilgan) bozor xizmatlari 
hajmida kichik biznes va xususiy tadbirkorlik subyektlari ulushi 64,7 foizni, bozor xizmatlari hajmi 5 390,3 mlrd 
so‘mni (2018 yilga nisbatan o‘sish 1,71 baravarni) tashkil etgan. Hududda 2021-yilda kichik biznes va xususiy 
tadbirkorlik subyektlari tomonidan hududiy avtomobil transportida yuk va yo‘lovchi tashish hajmidagi ulushi mos 
ravishda 81,3 va 94,1 foizni tashkil etgan. Hududiy kichik biznes va xususiy tadbirkorlik subyektlari tomonidan 
2021-yilda amalga oshirilgan amalga oshirilgan tovar va xizmatlar eksporti 119,7 mln AQSH dollarni (2018-yil-
ga nisbatan o‘sish 1,556 baravarni), kichik biznes va xususiy tadbirkorlikning hududiy eksport hajmidagi ulushi 
51,8 foizni, hududiy importdagi ulushi 74,7 foizni tashkil etgan. Hududiy kichik biznes va xususiy tadbirkorlik 
subyektlarining importi 2021-yilda 213,5 mln AQSH dollarni tashkil qilgan (2018-yilga nisbatan o‘sish 1,309 bar-
avarni). Hududiy kichik biznes va xususiy tadbirkorlik subyektlarida ishlovchi band aholi soni 2021-yilda 574,3 
ming kishini tashkil qilib jami hududdagi band bo‘lganlar sonidagi ulushi 79,1 foizga teng bo‘lgan1. 

Xorazm viloyatida 2022-yil 1-yanvar holatiga ro‘yxatdan o‘tgan kichik korxonalar va mikrofirmalar soni 
(fermer va dehqon xo‘jaliklarisiz) 23324tani tashkil qilgan (2019-yil 1-yanvarga nisbatan o‘sish 1,854 baravar-
ni), ya’ni Respublikamizdagi ro‘yxatdan o‘tgan kichik korxonalar va mikrofirmalarning 4,8 foizi viloyatga to‘g‘ri 
kelgan. Ushbu keltirilgan makroiqtisodiy ko‘rsatichlar tahlili ham viloyat iqtisodiyotida kichik biznes va xususiy 

1	 “O’zbekistonda kichik tadbirkorlik” statistik to’plam. Toshkent - 2022

Stadbirkorlik subyektlari o‘rni va ahamiyati qay darajada ekanligini tavsiflaydi. Kichik biznes va xususiy tadbirkor-

lik subyektlari sonini oshishi va rivojlanishi natijasida ular o‘rtasidagi raqobat darajasi kuchayib, raqobat muhiti 
va raqobatbardoshlik ko‘rsatkichlari yaxshilanmoqda.

Shu o‘rinda kichik biznes va xususiy tadbirkorlik subyektlarining mintaqaviy, iqtisodiy ko‘rsatkichlari tahlilini 
o‘tkazish, ham mazkur sohaning mintaqa iqtisodiyotidagi ahamiyatini o‘rganish, ham qiyosan mintaqa kichik 
biznes va xususiy tadbirkorlik subyektlarining respublikadagi umumiy kichik korxonalar raqobatbardoshlik da-
rajasiga nisbatan taqqoslash, baholash imkonini beradi. 

Xususan, 1-jadvalda 2018–2021-yillar mobaynida faoliyat ko‘rsatayotgan kichik korxona va mikrofirmalar 
soni bo‘yicha O‘zbekiston Respublikasi va Xorazm viloyati ko‘rsatkichlari o‘zaro taqqoslangan. Ushbu tahlildan 
ko‘rinadiki, Xorazm viloyatidagi kichik korxonalarning ulushi mazkur yillar davomida respublikada o‘rtacha 4,61 
foizni tashkil qilgani, ushbu ko‘rsatkich yillar davomida yaxshilanib borayotganini ko‘rishimiz mumkin. Biroq, 
ming kishiga nisbatan o‘rtacha faoliyat ko‘rsatayotgan kichik korxona va mikrofirmalar soni bo‘yicha bo‘yicha 
viloyat ko‘rsatkichlari respublika umumiy ko‘rsatkichlarining o‘rtacha 83,75 foizini tashkil qilmoqda. Yangi kichik 
korxonalarni ishga tushirish nafaqat respublika miqyosidagi ko‘rsatkichlarga yetishish, balki mintaqada raqobat 
muhitini yaxshilash, iqtisodiy ko‘rsatkichlar oshishi, bandlik darajasi va ishbilarmonlik darajasini yaxshilanishiga 
sabab bo‘lishi mumkin.

1 -  j a d v a l: Faoliyat ko‘rsatayotgan kichik korxona va firmalar soni, sof tushumi va yalpi tannarxining 
taqqoslama tahlili2

Yillar 2018 2019 2020 2021

Faoliyat ko‘rsatayotgan kichik korxona va 
mikrofirmalar soni, dona

O‘zbekiston Respublikasi 262930 334767 411203 462834

Xorazm viloyati 11815 15453 18875 21984

Viloyatning ulushi, foizda 4,5 4,6 4,6 4,7

Jon boshiga faoliyat ko‘rsatayotgan kichik 
korxona va mikrofirmalar soni, dona (ming 
kishiga nisbatan)

O‘zbekiston Respublikasi 8,1 10,1 12,1 13,4

Xorazm viloyati 6,5 8,4 10,1 11,6

Viloyatning respublika ko‘rsatkichlariga nisbati, foizda 81,3 83,6 83,4 86,7

Faoliyat ko‘rsatayotgan kichik korxona va 
mikrofirmalar sof tushumi, mlrd. so‘m

O‘zbekiston Respublikasi 184609,6 249862,5 283972,4 418280,2

Xorazm viloyati 5455,5 7336 9030,4 12258,5

Viloyatning ulushi, foizda 3 2,9 3,2 2,9

O‘rtacha bir subyektga nisbatan sof tushum, 
mln. so‘m

O‘zbekiston Respublikasi 702,1 746,4 690,6 903,7

Xorazm viloyati 461,7 474,7 478,4 557,6

Viloyatning respublika ko‘rsatkichlariga nisbati, foizda 65,8 63,6 69,3 61,7

Faoliyat ko‘rsatayotgan kichik korxona va 
mikrofirmalar yalpi tannarxi, mlrd. so‘m

O‘zbekiston Respublikasi 135629,5 195373,4 233212,4 349330,4

Xorazm viloyati 4235,4 6000,2 7630,3 10477,1

Viloyatning ulushi, foizda 3,1 3,1 3,3 3

O‘rtacha bir subyektga nisbatan yalpi tannarx, 
mln. so‘m

O‘zbekiston Respublikasi 515,8 583,6 567,1 754,8

Xorazm viloyati 358,5 388,3 404,3 476,6

Viloyatning respublika ko‘rsatkichlariga nisbati, foizda 69,5 66,5 71,3 63,1

Keyingi ko‘rsatkichlar, 2018–2021-yillarda faoliyat ko‘rsatayotgan kichik korxona va mikrofirmalar yalpi 
daromadi (sof tushum) bo‘yicha O‘zbekiston Respublikasi va Xorazm viloyati ko‘rsatkichlari o‘zaro taqqoslan-
gan. Ushbu tahlildan ko‘rinadiki, Xorazm viloyatidagi kichik korxonalar yalpi daromadining ulushi mazkur yillar 
davomida respublikada o‘rtacha 3,0 foizni tashkil qilgani, ushbu ko‘rsatkich yillar davomida yaxshilanib bo-
rayotganini ko‘rishimiz mumkin. Shunday xulosa qilish ham mumkinki, viloyatda bozor sig‘imi kichikligi tufayli 
daromad qilish imkoniyatlari ham birmuncha cheklangan. O‘rtacha bitta subyektga nisbatan kichik korxona 
va mikrofirmalar sof tushumi bo‘yicha bo‘yicha viloyat ko‘rsatkichlari respublika umumiy ko‘rsatkichlarini o‘rt-
acha 65,05 foizini tashkil qolmoqda. Jadvaldan yana shuni bilishimiz mumkinki, respublika bo‘ylab o‘rtacha 
tushum keskin oshganligini, xususan, 2021-yilda o‘rtacha bitta kichik korxonaning savdo aylanmasi 0,9 mlrd 
so‘mga yetganini ko‘rish mumkin, viloyatimizda esa ushbu ko‘rsatkich 0,557 mlrd so‘mni tashkil etgan. Bunda 

2	 “O’zbekistonda kichik tadbirkorlik” statistik to’plam (Toshkent – 2022) asosida mualliflar ishlanmasi

2018–2021-yillarda o‘rtacha farq qariyb 35 foizni, viloyatdagi bitta subyekt sof tushumu respublikada bitta kichik 
firma o‘rtacha tushumining 65 foizini tashkil qilmoqda. Ushbu tahlil orqali shuni qo‘shimcha xulosalash mumkin-
ki, mintaqadagi kichik korxonalar o‘z raqobatbardoshligini oshirgan holda faqatgina mintaqa bozorida faoliyat 
ko‘rsatmasdan balki respublikadagi boshqa mintaqa bozorlar hamda eksport bozorlarga ham chiqishi orqali 
ham o‘z raqobatbardoshligini oshirishi ham mintaqaviy iqtisodiy ko‘rsatkichlarga ijobiy ta’sir ko‘rsatishi mumkin.

2018–2021-yillarda faoliyat ko‘rsatayotgan kichik korxona va mikrofirmalar yalpi tannarxi (ishlab chiqarish 
xarajatlari) bo‘yicha O‘zbekiston Respublikasi va Xorazm viloyati ko‘rsatkichlari o‘zaro taqqoslangan. Ushbu 
tahlildan ko‘rinadiki, Xorazm viloyatidagi kichik korxonalar ishlab chiqarish xarajatlarining ulushi mazkur yil-
lar davomida respublikada o‘rtacha 3,12 foizni tashkil qilganini ko‘rishimiz mumkin. O‘rtacha bitta subyektga 
nisbatan kichik korxona va mikrofirmalar ishlab chiqarish xarajatlari bo‘yicha viloyat ko‘rsatkichlari respublika 
umumiy ko‘rsatkichlarini o‘rtacha 67,41 foizini tashkil qolmoqda, ya’ni mintaqadagi kichik korxonalar 32,59 foiz 
kamroq xarajat qilganligi sababli ham kamroq daromad qilishgan. Jadvaldan yana shuni bilishimiz mumkinki, 
respublika bo‘ylab, o‘rtacha yalpi tannarx viloyatimizga qaraganda keskin oshganligini ko‘rish mumkin, viloyat-
imizda esa ushbu ko‘rsatkich har yil o‘rtacha 5 (besh) foizni tashkil etgan. Bunda, 2018–2021-yillarda viloyat-
ning respublika ko‘rsatkichlariga nisbatan o‘rtacha farq qariyb 32,59 foizni, viloyatdagi bitta subyekt sof tushum 
respublikada bitta kichik firma o‘rtacha tushumining 67,41 foizini tashkil qilmoqda.

2-jadvalda 2018–2021-yillarda faoliyat ko‘rsatayotgan kichik korxona va mikrofirmalar davr xarajatlari 
bo‘yicha O‘zbekiston Respublikasi va Xorazm viloyati ko‘rsatkichlari o‘zaro taqqoslangan. Ushbu tahlildan 
ko‘rinadiki, Xorazm viloyatidagi kichik korxonalar davr xarajatlarining ulushi mazkur yillar davomida respub-
likada o‘rtacha 2,7 foizni tashkil qilganini ko‘rishimiz mumkin. O‘rtacha bitta subyektga nisbatan kichik korxona 
va mikrofirmalar ishlab chiqarish xarajatlari bo‘yicha viloyat ko‘rsatkichlari respublika umumiy ko‘rsatkichlarini 
o‘rtacha 58,48 foizini tashkil qolmoqda, ya’ni mintaqadagi kichik korxonalar 41,52 foiz kamroq ma’muriy va ope
ratsion xarajatlarni amalga oshirgan. Jadvaldan yana shuni tahlil qilishimiz mumkinki, o‘rtacha davr xarajatlari 
viloyatimiz ko‘rsatkichlari respublika ko‘rsatkichlariga nisbatan ko‘proq oshgan . 

2 - j a d v a l: Faoliyat ko‘rsatayotgan kichik korxona va firmalar davr xarajatlari,  yalpi foydasi, jami 
ishlovchilarning taqqoslama tahlili

Yillar 2018 2019 2020 2021

Faoliyat ko‘rsatayotgan kichik korxona va 
mikrofirmalar yalpi davr xarajatlari, mlrd. so‘m

O‘zbekiston Respublikasi 21612,8 29593,4 30729,4 43977,8

Xorazm viloyati 507,4 770,3 888,6 1301,4

Viloyatning ulushi, foizda 2,3 2,6 2,9 3

O‘rtacha bir subyektga nisbatan davr 
xarajatlari, mln. so‘m

O‘zbekiston Respublikasi 82,2 88,4 74,7 95

Xorazm viloyati 42,9 49,8 47,1 59,2

Viloyatning respublika ko‘rsatkichlariga nisbati, foizda 52,2 56,4 63 62,3

Faoliyat ko‘rsatayotgan kichik korxona va 
mikrofirmalar yalpi foydasi, mlrd. so‘m

O‘zbekiston Respublikasi 26365,6 22798 15963,3 23070

Xorazm viloyati 688,3 533,1 396,2 504,4

Viloyatning ulushi, foizda 2,6 2,3 2,5 2,2

O‘rtacha bir subyektga nisbatan yalpi foyda, 
mln. so‘m

O‘zbekiston Respublikasi 100,3 68,1 38,8 38,8

Xorazm viloyati 58,3 34,5 21 22,9

Viloyatning respublika ko‘rsatkichlariga nisbati, foizda 58,1 50,7 54,1 46

Faoliyat ko‘rsatayotgan kichik korxona 
va mikrofirmalar jami bandlar (tashqi 
o‘rindoshlarsiz), ming kishi

O‘zbekiston Respublikasi 1075,1 1375,2 1350,7 1403,3

Xorazm viloyati 48,6 58,7 66,5 67,8

Viloyatning ulushi, foizda 4,5 4,3 4,9 4,8

O‘rtacha bir subyektga nisbatan jami bandlar, 
mln. so‘m

O‘zbekiston Respublikasi 4,1 4,1 3,3 3

Xorazm viloyati 4,1 3,8 3,5 3,1

Viloyatning respublika ko‘rsatkichlariga nisbati, foizda 100,6 92,5 107,3 101,7
Manba: O‘zbekistonda kichik tadbirkorlik” statistik to‘plam (Toshkent – 2022) asosida mualliflar ishlanmasi 

SYalpi foyda (soliq to‘lagunga qadar foyda bilan bog‘liq bo‘lib, 2018–2021-yillarda faoliyat ko‘rsatayotgan 

kichik korxona va mikrofirmalar yalpi foyda (soliq to‘lagunga qadar foyda) bo‘yicha O‘zbekiston Respublikasi 
va Xorazm viloyati ko‘rsatkichlari o‘zaro taqqoslangan. Ushbu tahlildan ko‘rinadiki, Xorazm viloyatidagi kichik 
korxonalar yalpi foydasining ulushi mazkur yillar davomida respublikada o‘rtacha 2,4 foizni tashkil qilgani, ush-
bu ko‘rsatkichlar yillar davomida pasayib borayotganini (2 baravardan ko‘proq qisqargan) ko‘rishimiz mum-
kin. Shunday xulosa qilish ham mumkinki, viloyatdagi kichik korxonalar o‘rganilayotgan yillarda foyda olishdan 
ko‘ra daromadni oshirish maqsadida xarajatlarga yoki o‘zlashtirilgan kredit mablag‘larini qaytarishga ko‘proq 
ahamiyat bergan bo‘lishlari mumkin. O‘rtacha bitta subyektga nisbatan kichik korxona va mikrofirmalar yalpi 
foydasi bo‘yicha bo‘yicha viloyat ko‘rsatkichlari respublika umumiy ko‘rsatkichlarini o‘rtacha 52,31 foizini tashkil 
qolmoqda. Jadvaldan yana shuni bilishimiz mumkinki, respublika bo‘ylab o‘rtacha yalpi foyda keskin kamay-
ganligini, xususan, 2021-yilda o‘rtacha bitta kichik korxonaning yalpi foydasi 2018-yildagi 100 mln so‘mdan 
2021-yilda 49 mln so‘mga tushganini ko‘rish mumkin,ushbu holat 2020–2021-yillardagi “koronavirus pandemi-
yasi” bilan bog‘liqligini xulosalashimiz mumkin.

2018–2021-yillarda faoliyat ko‘rsatayotgan kichik korxona va mikrofirmalar ishlovchi band xodimlar bo‘yicha 
O‘zbekiston Respublikasi va Xorazm viloyati ko‘rsatkichlari o‘zaro taqqoslangan. Ushbu tahlildan ko‘rinadiki, 
Xorazm viloyatidagi kichik korxonalarda band bo‘lganlar ulushi ancha yuqori bo‘lib, mazkur yillar davomida 
respublikada o‘rtacha 4,64 foizni tashkil qilganini ko‘rishimiz mumkin. O‘rtacha bitta subyektga nisbatan kichik 
korxona va mikrofirmalarda ishlovchilar soni bo‘yicha viloyat ko‘rsatkichlari respublika umumiy ko‘rsatkichla
ridan o‘rtacha 0,51 foiz yuqori bo‘lmoqda, ya’ni mintaqadagi kichik korxonalar ko‘proq xodimlarni bandligini 
ta’minlagan. Jadvaldan yana shuni tahlil qilishimiz mumkinki, o‘rtacha bir korxonaga nisbatan bandlik kamay-
gan bo‘lib, umumiy davr uchun bitta kichik korxonaga 3,63 kishidan ishlovchilar to‘g‘ri kelmoqda. Bu holat ham 
“koronavirus pandemiyasi” bilan bog‘liq bo‘lib, qo‘shimcha ravishda kichik korxonalarda rasmiy bandlar sonini 
kamaytirib ko‘rsatish hollari ko‘p uchrashi bilan izohlanishi mumkin. 

3 - j a d v a l: Faoliyat ko‘rsatayotgan kichik korxona va firmalar tomonidan  asosiy kapitalga kiritilgan 
investitsiyalarning taqqoslama tahlili

Yillar

Faoliyat ko‘rsatayotgan kichik 
korxona va mikrofirmalar 
asosiy kapitalga kiritgan 

investitsiyalari, mlrd so‘m
Viloyatning 

ulushi, 
foizda

O‘rtacha bir subyektga nisbatan 
asosiy kapitalga kiritgan 
investitsiyalari, mln so‘m

Viloyatning 
respublika 

ko‘rsatkichlariga 
nisbatı, foizda

O‘zbekiston 
Respublikasi Xorazm viloyati O‘zbekiston 

Respublikasi Xorazm viloyati

2018 33111,9 716,2 2,2 125,9 60,6 48,1

2019 70650,2 2073,7 2,9 211,0 134,2 63,6

2020 77487,9 2173,1 2,8 188,4 115,1 61,1

2021 85221,1 2628,9 3,1 184,1 119,6 64,9

Manba: "O‘zbekistonda kichik tadbirkorlik" statistik to‘plam (Toshkent – 2022) asosida mualliflar ishlanmasi 

3-jadval ham mos ravishda asosiy kapitalga kiritilgan investitsiyalar bilan bog‘liq bo‘lib, sohaning kelgusida-
gi asosiy iqtisodiy ko‘rsarkichlariga katta ta’sir ko‘rsatishi bilan ahamiyatlidir. 2018–2021-yillarda faoliyat ko‘rsa-
tayotgan kichik korxona va mikrofirmalar tomonidan asosiy kapitalga kiritilgan investitsiyalar hajmi bo‘yicha 
O‘zbekiston Respublikasi va Xorazm viloyati ko‘rsatkichlari o‘zaro taqqoslangan. Ushbu jadvaldan ko‘rinadiki, 
Xorazm viloyatidagi kichik korxonalar investitsiyalarining ulushi mazkur yillar davomida respublikada o‘rtacha 
2,75 foizni tashkil qilgani, ushbu ko‘rsatkichlar yillar davomida o‘sib borayotganini (qariyb 2 baravarga oshgan) 
o‘rganishimiz mumkin. Shunday xulosa qilish ham mumkinki, viloyatdagi kichik korxonalar o‘rganilayotgan yil-
larda foyda olishdan ko‘ra asosiy kapitalga investitsiya qilishni afzal ko‘rishgan. Buning natijasida ishlab chiqa-
rish jarayoni yoki mahsulotlar takomillashib, raqobatbardoshlik oshishiga ijobiy ta’sir bo‘lgan bo‘lishi mumkin. 
O‘rtacha bitta subyektga nisbatan kichik korxona va mikrofirmalar investitsiyalari hajmi bo‘yicha viloyat ko‘rsat-
kichlari respublika umumiy ko‘rsatkichlarini o‘rtacha 59,44 foizini tashkil qolmoqda. Bunga mintaqaning chek-
ka hudud ekanligi, iqtisodiy resurslar va infrastrukturaning nisbatan cheklanganligi hamda iqtisodiy rivojlanish 
bo‘yicha mamlakatimizning boshqa hududlari bilan raqobatlasha olmasligi kabi omillar o‘z ta’sirini ko‘rsatgan.

X U L O S A  V A  T A K L I F L A R
Xulosa sifatida mintaqamizning, ya’ni Xorazm viloyatining iqtisodiyot soha va tarmoqlari bo‘yicha kichik 

biznes va tadbirkorlik subyektlari ulushi, salmog‘i hamda nisbiy o‘sish ko‘rsatkichlarining mamlakat bo‘yicha 
o‘rtacha ko‘rsatkichlardan ham past ekanligini qayd qilish lozim. Ushbu holat ham mintaqa iqtisodiyoti rivoji 
uchun mas’ul davlat xizmatchilari, ham mintaqada faoliyat ko‘rsatayotgan xodimlar, hamda mintaqadagi mavjud 
ilmiy salohiyat vakillari olimlar, tadqiqotchilar uchun kelgusidagi faoliyatida qo‘shimcha mas’uliyat va maqsad 
bo‘lib xizmat qiladi. Mintaqa iqtisodiyotidagi kichik biznes subyektlarining o‘rni va ulushi, ularning rivojlanish 
ko‘rsatkichlarini respublika umumiy ko‘rsatkichlariga yetishtirish, tenglashtirish kichik firmalar va korxonalar 
raqobatbardoshligini ta’minlash, oshirish hamda raqobat muhitini yaxshilashga katta ijobiy ta’sir ko‘rsatadi deb 
hisoblaymiz.

